[bookmark: _Hlk207717808]წყალდიდობის რისკის სცენარი – მარნეულის მუნიციპალიტეტი
წყალდიდობა წარმოადგენს მარნეულის მუნიციპალიტეტის ერთ-ერთ ყველაზე გავრცელებულ და ჰიდროლოგიურად კომპლექსურ კლიმატურ საფრთხეს. ის გვხვდება ორ ძირითად ფორმაში: მდინარეების ადიდების შედეგად გამოწვეული წყალდიდობა და უხვი ნალექებით განპირობებული დატბორვა.

[bookmark: _GoBack]მდინარეთა წყალდიდობა მაშინ ხდება, როდესაც ჭარბი ნალექის ან თოვლის დნობის შედეგად მდინარეში წყლის რაოდენობა აღემატება მის ბუნებრივ კალაპოტს და იწვევს მის გადაღვრას კალაპოტიდან. მარნეულის მუნიციპალიტეტში მდინარეთა წყალდიდობის მთავარ წყაროდ გვევლინება მდინარე ალგეთი, ხრამი და დებედა.

· სამხრეთ ნაწილში მნიშვნელოვანი მდინარეა ხრამი, რომელსაც შენაკადებათ ერთვის: მაშავერა, დებედა.

· მუნიციპალიტეტის ცენტრალურ ნაწილში მოედინება მდინარე ალგეთი, რომელიც სრულად კვეთს მუნიციპალიტეტს. მარნეულის მუნიციპალიტეტის მდინარეები ძირითადად საზრდოობენ წვიმის წყლით. წყალდიდობა გაზაფხულზე და ზაფხულის დასაწყისშია, წყალმცირობა კი შემოდგომა-ზამთარში. მდინარე ალგეთის შუა დინებაში შექმნილია ალგეთის წყალსაცავი, რომელიც საირიგაციოდ გამოიყენება.

რისკის ზონების აღწერა

მაღალი რისკის ზონაში შედის:  ქალაქი მაენეული (ბაზრის მიმდებარე ტერიტორია, ქობულეთის ქ. , სულხან საბას ქ., აღმაშენებელი, ბორჩალოს ქ, შაიგის ქ., ხალილოვის ქ., ბერიტაშვილის ქ., 9 აპრილის ქ.)
სოფლები-- სადახლო, ალგეთი, კირაჩ-მუღანლო, დიდი მუღანლო, იმირი, ქუთლიარი.
წყალდიდობის რისკის ზონებში არსებული დასახლებები ძირითადად მდებარეობს მდინარის კალაპოტების მიმდებარედ. ამ ტერიტორიებზეა განლაგებული ასევე ძირითადი სოციალური ინფრასტრუქტურა: სკოლები, საბავშვო ბაღები და ამბულატორიები.
განსაკუთრებით მოწყვლადი სოფლებია:სოფ.დიდი მუღანლო,  იაღლუჯის დასახლება.
გარდა ამისა, არსებობს მაღალი რისკი სასოფლო-სამეურნეო მიწების დატბორვისა, რაც აზიანებს მოსავალს.
მარნეულის მუნიციპალიტეტში წარსულში არაერთხელ დაფიქსირებულა წყალდიდობის შემთხვევები, რომლებმაც მნიშვნელოვანი ზიანი მიაყენა მოსახლეობას, ინფრასტრუქტურასა და სოფლის მეურნეობას. 
   2024 წლის 26 მაისის სტიქიური მოვლენა უხვი ნალექი - წყალდიდობამ მოიცვა ქ.მარნეულის დიდი ნაწილი და სოფლები ალგეთის, სადახლოს, შულავერის და ყულარის ადმინისტრაციული ერთეულებში. 
   ძლიერი ნალექის შედეგად ალგეთის წყალსაცავის მიმდებარე ზონაში დატბორილი იქნა საცხოვრებელი სახლები, დაზიანდა შიდა-სასოფლო გზები და საყოფაცხოვრებო ინფრასტრუქტურა. დაფიქსირდა სასოფლო-სამეურნეო ფართობების წყლით დაფარვა.

   ხრამის ადიდებამ გამოიწვია საავტომობილო გზის მონაკვეთების დატბორვა და დროებითი სატრანსპორტო მოძრაობის შეფერხება. დაზიანდა ფერმერული მეურნეობები და წყალმა წაიღო მოსავლის ნაწილი.
